
2 Euskal Herria Sozialista

GERRA INPERIALISTAK,
GENOZIDIOA ETA TOTALITARISMOA

Komunismo iraultzailearen indarrak eraikitzeko unea da!

Ezker Iraultzailearen 
Batzorde Eragilea

Ukrainako gerra bere hirugarren urtean 
sartu berri da, eta, itxura guztien arabe­
ra, nekez helduko da laugarren urteurre­
nera, nahiz eta Zelenski eztarria urratzen 
ari den AEBri laguntza gehiago eskatuz 
eta EBk edo Macronek tropak bidaltzeko 
arrandiak egin dituzten.

Joan den otsailaren 21ean, Kieveko go­
bernuak tropak erretiratu behar izan zituen 
Avdiivkatik (Donbass), aurre egin ezinda 
Errusiako armadaren aurrerakada irmoari. 
Ukrainarentzako ezbehar horrek berriz piz­
tu ditu alarmak mendebaldeko hiriburu guz­
tietan, eta non-nahi ugaritzen ari dira Erru­
siak Ukrainan lortutako konkistak aintza­
tetsiko dituen bake-akordioaren aldeko 
ahotsak. Bazter batean geratu da Ukraina­
ko erregimenari ematen zaion babes eko­
nomiko eta militarrak mugarik gabe jarrai 
dezakeelako ideia zentzugabea.

Gertaerek berretsi egin dute gure azken 
adierazpenean iragarri genuena: indar pro­
duktiboen garapen-maila eta zuzeneko le­
hiakideen eta haien nazioarteko aliatuen 

barne-kohesioa dira Ukrainako gerra inpe­
rialistaren elementu erabakigarriak.

Bi esparruetan, gertakariek frogatu 
egin dute Txinak, Errusiak eta beste he­
rrialde batzuek osatutako bloke inperialis­
taren nagusitasuna. Jakina, AEBren inpe­
rialismoak nahikoa botere ekonomiko eta 
militarrari eusten dio oraindik ere, eta ho­
rri esker kolpe asko eman ahal izango di­
tu bere gainbehera geldiarazi nahian. Ala­
baina, 2008ko atzeraldi handiaren eta pan­
demiaren ostean, eta Afganistanen porrot 
umiliagarria izanda, Ukrainan jasaten ari 
beste porrot hau eta Europa agertoki horre­
tara eraman izanaren ondorioak funtsezko 
mugarriak dira Estatu Batuen gainbehe­
ran. Izan  ere, iraupen luzeko ondorioak 
ekarriko dituzte nazioarteko harremane­
tan eta mendebaldeko herrialdeen bar­
ne politikan.

 
Gazako genozidioa 

Ukrainako gertaerak eragin zentrifugo edo 
sakabanatzaileak sortzen ari dira duela ur­
te gutxi arte eztabaidarik gabe Washing­
tonen esanari men egiten zioten herrial­
deen blokean.

Txinaren gorakadak eta haren ekoiz­
pen- eta esportazio-ahalmen sendoak he­
rrialde asko Pekinen aldera lerratu ditu 
azken hamarkada eta erdian. Saudi Ara­
bia Txinara hurbildu izanak argi eta garbi 
erakusten du nola Ameriketako Estatu Ba­
tuen baldintzarik gabeko aliatu bat urrun­
du egin den, merkataritza onurak lortu na­
hian ez ezik, bere barne segurtasunerako 

babesa ere bilatzen duelako; izan ere, se­
gurtasun handiagoa ematen dio orain Pe­
kinek arabiarren betiko etsai porrokatua­
rekin, Iranekin, egindako akordioak.

NATOko zenbait herrialdek, hala no­
la Turkiak, eta AEBren armadak presen­
tzia handia duen beste herrialde batzuek 
(Filipinak kasu) beren asmoak eta beha­
rrak lehenesten dituzte yanki potentzia­
ren probetxuaren kalterako.

Beharbada, Netanyahuren gobernu 
sionista Gazan gauzatzen ari den genozi­
dioaren aurrean AEB garatzen ari den po­
litikak adierazten du ondoen Estatu Ba­
tuak zer-nolako labirintoan dauden harra­
patuta etapa berri honetan. Sortu zenetik, 
Amerikako Estatu Batuen laguntza mi­
litar eta ekonomikoaren mende egon da 
Israel. SESBren kontrako Gerra Hotza­
ren testuinguruan, inperialismo estatuba­
tuarrak aliatu paregabea aurkitu zuen Is­
raelen Ekialde Hurbileko hidrokarburoak 
kontrolatzeko eta arabiar herrialdeetan 
edozein iraultza-saialdi zanpatzeko; hor­
taz, ehunka mila milioi dolar eskuratu zi­
zkion, haren ekonomia suspertzearren eta 
aldi berean botere militar handi batez hor­
nitzearren, arma nuklearrak barne.

Baina laguntza hori ez zen hutsaren 
truke izan: odolkiak ordainetan. Estatu 
Batuen esku zegoen Israelgo gobernua­
ren agenda erabakitzea sionisten plan es­
pantsionista eta gerrazaleak gauzatze­
ko orduan, eskualdeko oreka geopoliti­
koak edo aliatu arabiarren egonkortasuna 
arriskuan ez jartzeko. Horixe gertatu zen, 
hain justu, 1956an, Israelek Suezko kana­
laren inbasioaren ondoren Egiptori oku­

patutako lurraldeetatik erretiratu behar 
izan zuenean, edo 1979an, Egiptorekiko 
bake akordio bat onartzera behartu zute­
nean, hain zuzen ere Washingtongo agen­
da inperialistaren helburuak behar bezala 
betetzen zituen akordioa.

Gaur egun oso bestelakoa da egoera. 
AEBk Ukrainan izan duen porrota egoki 
interpretaturik, Netanyahuk ondo baino 
hobeto daki bera dela Washingtonek es­
kualdean duen aliatu sendo bakarra, eta 
abagune hori baliatzen ari da bere politi­
ka genozida eta kolonialista baldintzarik 
eta presiorik gabe inposatzeko. Argi eta 
garbi iseka egiten zaie Ameriketako Es­
tatu Batuek eta EBk Gazako sarraskiaren 
tamaina kontrolatu dezan egiten dizkio­
ten dei hipokritei, eta, aldi berean, bal­
dintzarik gabeko babesa ematen jarrai­
tzeko eskatzen die. Ederto daki AEBko 
eta Europako klase boteredunek ez dio­
tela inolako mugarik jarriko, Nazioarte­
ko Justizia Auzitegiaren ebazpen deitora­
garriak frogatu duen bezala.

Egia da mendebaldeko gobernu asko 
beldur direla munduan zehar gertatzen 
ari den genozidioaren aurkako mobili­
zazio-oldea ez ote den bilakatuko barne 
ezegonkortasuneko faktore euren herrial­
deetan. Edo Bidenek ere arriskupean ikus­
tea berriz hautatua izateko aukera, hau­
tesle demokraten zati handi batek erabat 
arbuiatzen duelako erregimen sionista­
ri baldintzarik gabe ematen ari zaion ba­
besa. AEBren diplomaziak, ordea, ez du 
ahalmenik jada Tel Aviveko aliatuek zer 

egiten duten baldintzatzeko. 
Horregatik, eskuin muturre­
ko gobernu supremazista eta 

sionista babesten eta babesten 
jarraituko du Bidenek, nahiz eta ge­

zurrezko malko asko isuri eta janari 

pakete ugari bota Gazako populazio mar­
tirizatu eta gosetuari.

Hauxe da Alderdi Demokrataren ze­
regina: agenda militarista eta inperialista 
oldarkor bat zabaltzea, nabarmen uzten 
ari dena bai alderdiburua eta bai ustezko 
ezkertiarrak (Alexandria Ocasio-Cortez 
eta Bernie Sanders, besteak beste), makur­
tu egin baitira alderdiko establishment 
edo boteredunen aurrean. Eta berdin-ber­
din ari dira espainiar Estatuan Pedro San­
chezen gobernua eta haren losintxari na­
gusia, Yolanda Díaz.

Kanpoko porrotak  
eta barne krisia

AEBko azaroko hauteskundeek Ukrai­
nako porrotaren tamaina erakutsiko digu­
te. Berriki azaldu dugun bezala, Trumpen 
itzulerak argi adierazten ditu inperialis­
mo estatubatuarraren kanpo porroten eta 
etengabe hazten ari den gizarte polariza­
zioaren ondorioak.

Etxe Zuriak Ukrainako gerran duen 
estrategia, batetik, eta Europan izan duen 
nagusitasuna beste eragile inperialista 
batzuen aurrean (Txina eta Errusia, hain 
zuzen) babesteko erabakia, bestetik, kon­
traesan eta desadostasun gehiago sustatzen 
ari dira klase menderatzailean. Une hone­
tan, geldirik dago Ukrainarentzako lagun­
tza finantzario eta militarra, errepublika­
noak aurka daudelako; izan ere, uste du­
te Txinaren aurkako borroka ekonomikoa 
dela herrialdearen botere inperialistak bi­
zirik irauteko faktore nagusia, eta Ukra­
inako buruhaustea Europako aliatuei pa­
satu nahi diete.

Alabaina, eskema politiko hori ere kale 
itsu bat da funtsean. AEBk Europan egin 
duen txikizioak, Alemaniako ekonomia 
hain kolpatua egoteak eta Alemaniako es­
kuin muturrak azkar eta irmo aurrera egi­
teak ez dizkiote nolanahiko zailtasunak 
ekartzen Washingtoni etorkizun hurbila­
ri begira. AfDren demagogia nazionalis­
taren ardatzetako bat —eta Europako es­
kuin muturreko beste alderdi batzuena 
ere bai— amerikarren aurkako erretoli­
ka bat da, hain zuzen ere gero eta naba­
riagoa den erretolika. Horrek arrazoi bi­
kaina ematen dio Putini pozarren egote­
ko eta poz hori lau haizeetara zabaltzeko, 
atzerakoi, inperialista eta antikomunista 
hutsa izanik.

Baina mintza gaitezen garbi. Bidenek 
eta Trumpen administrazioak politika ber­
dintsua  aplikatu dute Txinarekiko. Aitzi­
tik, alderdi demokrataren gobernuak mer­
kataritza zigorren txanda berriak jarri di­
tu abian, eta behin eta berriz ahalegindu 
da boikot egiten Txinak funtsezko sekto­
re teknologikoetan egindako aurrerapenei. 
Ahalegin horien emaitza ustela izan da 
zeharo. The Economist aldizkariak —neo­
liberalen biblia ekonomikoak— urtarri­
lean onartu zuenez, Txina askozaz ere 
abiadura biziagoan ari da inbertitzen egi­
ten berrikuntza estrategikoan (adimen ar­
tifiziala, auto elektrikoa, energia berrizta­
garriak, etab.) AEB baino.

Porrot horren aurrean, honela jokatu 
du Bidenek: batetik, bere gainbeheraren 
faktura Europari pasatu dio, eta, bestetik, 
segida eman dio herrialdearen barruan lan­
gileen aurka egiten ari den klase gerrari. 
Lehenengo arloari dagokionez, Inflazioa 
Murrizteko Legearen muina EBko lurral­
dean dauden industriak Estatu Batueta­
ra erakartzeko saiakera da. Eta arrakas­
ta izaten ari da, Alemania izanik kalte­
dun nagusia.

2023aren amaieran, Alemaniako eko­
nomiaren balantzea penagarria zen. He­
rrialdeko BPGd % 0,3 jaistea edo espor­

tazioen beherakada horren erakusgarri di­
ra, baina ez dira datu txarrenak. Denetan 
larriena inbertsioaren jaitsiera da: Ale­
maniako ekonomiaren funtsezko sekto­
rean (makineriaren eta ekipo-ondasunen 
fabrikazioa) -% 3,5 izan da.

Orain dela urtebete Alemaniako Mer­
kataritza eta Industria Ganberak kaleratu­
tako inkesta baten arabera, herrialdeko ha­
mar enpresatik bat bere ekoizpena beste 
herrialde batzuetara eramatea pentsatzen 
ari zen, nagusiki Estatu Batuetara. Inber­
tsioen ihes hori hastapenetan dago orain­
goz, baina ez dago zalantzarik aurrerant­
zean gizarte astinaldi handiak ekarriko di­
tuela Alemanian eta Europa osoan.

Faktore horiek Alemaniako eskuin mu­
turreko demagogia chauvinista pizten ari 
dira; gainera, urtarrilaren amaieran argi­
taratutako artikulu batean azaldu genuen 
moduan, ultraeskuinaren mesederako dira 
SPDk gorpuzten duen kapitalistaren alde­
ko ezker kolaborazionistak behea jotzea, 
Berdeen militarismoa eta Die Linke al­
derdiaren desagerpena.

Prozesu hori Europan zehar hedatzen 
ari da; horri so, sistemako ezkerrak behin 
eta berriz errepikatzen du, tematurik, ba­
dagoela halako kapitalismo gizatiar bat 
eratzea, sozialki arduratsua eta ingurume­
narekiko adiskidetsua izango dena; gure 
begiek, ordea, zeharo bestelako errealita­
tea dute ikusgai.

Ezker erreformistak gobernuaren gi­
daritza duen Europako herrialdeetan (Ale­
mania, Portugal, Espainiako Estatua), gel­
diezinak dira zerbitzu publikoen honda­
mena, langile-klasearen sektore zabalen 
pobretzea eta ingurumenaren narriadura, 
eta era berean indartzen ari dira Estatua­
ren aparatuaren jokabide zapaltzaile, au­
toritario eta bonapartistak. Gero eta naba­
riagoa da 30eko hamarkadarekiko antza.

Egizu bat Ezker Iraultzailearekin!

Azken hilabeteotako gertaerek bete-be­
tean berresten dute 2008ko finantza kri­
siaz geroztik komunista iraultzaileok de­
fendatzen dugun ikuspegia. Gaur egungo 
bi potentzia inperialista handien heriotza-
borrokaldiak argi erakusten du sistema 
kapitalistaren gainbehera, eta sistema­
ren endekapen horrek iragartzen du are 
azkarrago hedatuko dela basakeria, gau­
zak horrela jarraituz gero.

Berriki Ursula von der Leyen Euro­
pako Batzordeko presidenteak adierazi 
duenez, “baliteke gerra mehatxua bereha­
lakoa ez izatea, baina ezin da baztertu ho­
rretarako arriskua dagoenik”. Etorkizune­
ra begira ikusmolde hori darabilte Europa 
zibilizatuko kapitalistek herritarrak izu­
tzeko, bilioika euroren armamentu gastuak 
justifikatzeko eta gizartea militarizatzeko.

Besoak antxumaturik geratuko al gara 
goi-finantzen eta monopolioen zerbitzura 
dauden politikari horiek milioika pertso­
naren bizitza doilorki mespretxatzen du­
tenean? Ez horixe!

Itzelezko mobilizazioen, greben eta 
matxinada sozialen lekuko izan gara azken 
urteotan. Amorru handia dago pilatuta, 
gero eta atsekabe eta ezinegon handia­
goa, eta azaleratu egiten da modu ego­
kian bideratuz gero: hezkuntza publikoa 
edo osasun-sistema suntsitzearen aurka, 
bizitzaren kostuaren, soldata baxuen eta 
lan esplotazioaren aurka, ingurumen hon­
damendiaren aurka, etengabe hiltzen eta 
bortxatzen gaituen indarkeria matxistaren 
aurka, transfobiaren aurka, aurrez ezarri­
tako ordenaren kontra matxinatzen direnei 
aurre egiteko  Estatuak eragindako erre­
presioaren aurka, gure neba-arreba etorki­
nei ematen zaien tratu anker eta kriminala­

ren aurka... eta, batik bat, Gazako genozi­
dio sionista salatu eta munduan milioika 
lagun mobilizatzen ari den mugimendu 
internazionalistaren alde.

Erresistentziarako eta borrokatzeko 
arrazoi horietako bakoitzaren atzean sor­
buru bera dago, hots, galbidean dagoen 
sistema bat, biziraungo badu honelako 
basakeriak egin behar dituena: soldatape­
koak gero eta gehiago esplotatu, naturaren 
baliabideak atzera bueltarik gabe suntsitu 
neurririk gabeko onura onartezina esku­
ratzearren, gerrak sustatu, gizartearen za­
tiketa sakabanatu ordena irrazional baten 
iraupena bermatzeko, eta Estatuaren bo­
terea indartu zapalduen borrokak erruki­
rik gabe zapaltzearren.

Bada garaia gertaera horien guztien 
ondorioak ateratzeko. Lehen aipatutako 
borrokaldiek frogatzen dute matxinada-
eztanda etengabeak nahikoa indartsuak 
eta jendetsuak direla. Eraginkorrak izan­
go badira, ordea, batu egin behar dira, 
guztien etsai komunari aurre egiteko. Ja­
danik ez da nahikoa krisi kapitalistaren 
ondorio bakoitzaren aurka banan-banan 
borrokatzea. Gure indar guztiak bateratu 
behar ditugu gizateriari etorkizuna berma­
tu  diezaiokeen programa bakarraren in­
guruan, hau da, iraultza sozialistaren pro­
gramaren ildoan.

Ezin da inola ere gerorako utzi egin­
kizun hori, hots, borrokarako alderdi ko­
munista bat eraikitzea, langileen eta gaz­
teen artean benetako eragina izango due­
na. Hain zuzen ere, horren alde egiten 
dugu borroka Ezker Iraultzaileko komu­
nistok egunero, klase borrokaren fronte 
guzti-guztietan. Eta horrexegatik egiten 
dizugu gurekin bat egiteko deia.

Oraintxe da garaia
Egin zaitez

kide!
ezkeriraultzailea.net

Datorren apirilaren 21ean EAEko hautes­
kundeetan, EAJren porrota benetako auke­
ra da. Bere pribatizazio politikek, osasun 
eta hezkuntza publikoaren suntsiketak, us­
telkeria kasuek edo langileen eta eragile 
sozialen aurkako errepresio basatiak geroz 
eta haserre handiagoa eragiten dute. Buru­
zagi jeltzaleen urduritasuna bistakoa da.

Horrenbestez, Euskal Aberatsen Jago­
leen porrota bizkortzeko momentua da, 
ez haizea ematekoa, ez aliatu posible­
tzat hartzekoa. EAJ, esperientziak aski 
erakusten duenez, Euskal Herriko langi­
le klasearen eta gazteriaren etsai amorra­
tua da, eta era berean, bazkide benetan fi­
dagarria burgesia espainolarentzat eta Es­
tatuko estoldentzat.

Klase arteko borroka eta euskal 
burgesiaren estrategia

EAJ garaitzeko aukera, batez ere, Euskal 
Herriko klase arteko borrokaren goraka­
daren ondorioa da, hain zuzen, langileen 
ofentsibarena, kaleetan mobilizatuak, Es­
tatu mailako greben %56a bultzatuz, eta 
konfiantza indartsuarekin. Asko izan di­
ra garaipen garrantzitsuak lortu dituzten 
borrokak.

ELA, LAB eta ESK buruan duen mu­
gimendu sindikal borrokalaria egotea fun­
tsezkoa da. Bi greba orokor bultzatu dira 
azken lau urteetan, eta hainbat lan gatazka 
erradikalizatu, Tubacex, Mercedes Benz 
eta Michelin, Bizkaiko eta Arabako meta­
la, EAEko eta Nafarroako sektore publi­
koa, Guggenheimeko garbitzaileen edo­
ta Bizkaiko egoitzetako eta etxez etxeko 
langileak, TUVISA… Joan den azaroaren 
30eko greba feminista horren adibide ona 
da. Azpitik eraikitako eta deitutako gre­
ba, modu militantean, 1.500 enpresa ko­
miteren atxikimenduarekin, non ez zuten 
parte hartu CCOO eta UGTko zuzendari­
tza burokratikoek eta euren desmobiliza­
zio eta bake sozialeko politika tematiak.

Noski, gazteriaren mobilizazio etenga­
bea ere nabarmendu behar da, ikasle greba 
oso indartsuetan, errepresio polizialaren 
aurka, etxebizitza duinaren alde eta pre­
karietatearen edo suntsiketa klimatikoaren 
aurka.

Euskal burgesia horren jakitun da. Ho­
rregatik ari da bi sorotan lanean. Lehenik 
eta behin, irudi kaltetua berritzen saiatu di­
ra hautagai gazteago batekin, Imanol Pra­
dalesekin. Baina ez dute inor engainatzen. 
Euren hautua lehengotik gehiago eskain­
tzea da, patronalaren neurriko gizon bat, 
Sacyrren 7.200 akzio baino gehiagoren 
titularra, azpiegitura suntsitzaileak erai­
kitzeko proiektu handien sustatzailea, ha­
la nola Bilboko Supersur autobidean, eta 
EAJren tradizio ustel eta bezerokoi one­
netan ikasia.

Profil horrek aukera ematen dio EAJri 
Netanyahuren erregimen sionista genozi­
darekin dituen harremanak estutzen ja­
rraitzeko. Euskal enpresa handiei negozio 
mardulak bermatzeko hautagaia da, hala 
nola CAF edo Mondragon taldea. Eta baita 
Israelgo industria militarrarekin ere, lurral­
de okupatuetan zaildua, eta bere beso arma­
tua den eta arretaz zaintzen duen Ertzain­
tzaren ekintza errepresiboa gogortzeko eta 
hornitzeko baliatu izan dena, jo ta su era­
bili nahi dutena.

Bigarrena eta oso garrantzitsua. EAJk 
Ajuria Enean jarraitzeko aukera izan ba­
du, PSEren babesari eta Jaurlaritzan izan 
duen parte-hartzeari esker izan da. Hor da­
go koska: Pedro Sanchezen PSOEk baldin­
tzarik gabeko babesa ziurtatu diola EAJri 
EAEn, azken horrek Madrileko inbestidu­

rari emandako babesaren truke. Hori on­
do baino hobeto dakite Arnaldo Otegik 
eta EH Bilduko zuzendaritzak.

EH Bilduren aurrerapena 
eta sozialdemokraziara 
bideratzearen arriskuak

Testuinguru horretan, EH Bildu agertzen 
da ezkerraren alternatiba bakar gisa EAJren 
eta bere bazkideen aurrean, eta azken ur­
teotako lan eta gizarte gatazka handiak la­
gundu egiten dio.

Esan bezala, hemengo klase borroka 
oso bizia da eta arlo guztietan islatzen ari 
da, Gazako genozidioaren aurka egindako 
mobilizazio masiboetan, Ikasle Sindika­
tuko gure kideek M-8an deitutako ikasle 
greba feministan, eta, batez ere, GKS eta 
Mugimendu Sozialistaren sorrerarekin, 
kaleetan gazte mobilizazio masiboak bul­
tzatuz eta EH Bilduri desafio garbia egi­
nez, hizkera komunista eta internaziona­
lista batekin.

Horregatik, buruzagi abertzaleek azal­
tzen dutenean beren hauteskunde igoera, 
jarrera “pragmatiko eta, are, kontserbado­
reari” dagokiola, hau da, ikuspegi erabat 
sozialdemokratetan sakondu izanari, ez 
dator bat errealitatearekin. Babesa ez da 
horregatik handitu. Euskal Herrian Pode­
mosen espazioaren erabateko kolapsoaren 
eta langileen eta gazteen borrokaren erra­
dikalizazioaren emaitza da.

EH Bilduren hauteskunde gorakada 
ukaezina da, eta hauteskunde hauetan in­
dar bozkatuena izateko aukera du. Horrek 
agerian uzten du borrokarako alternatiba 
iraultzaile antikapitalista bat altxatzeko 
dagoen potentzial handia.

Baina errealitate horrek beste aurpegi 
bat ere badu, eta aurpegi hori ez da posi­
tiboa. Zintzo esan beharra dago.

Ustez PSOEren alternatiba den ezker 
horren esparruan —EH Bildu barne— ger­
tatzen ari den guztiari buruzko hausnarketa 
batek, ondorio batera garamatza: zerua es­
kutan hartu beharrean eta sistemaren bote­
re ekonomiko eta politikoei aurre egin be­
harrean, klase kontzientzia eta antolaketa 
iraultzailea aurrerantz eraman beharrean, 
azkenean logika kapitalista bere gain har­
tzen da Ministroen Kontseiluetatik, parla­
mentuko besaulkietatik eta zinegotzigoeta­
tik. Horrela zuritzen da sozialdemokraziak 
praktikan jartzen duen agenda burgesa eta 
murrizketena, eta eszeptizismoa zabaltzen 
da, behin eta berriz esanaz zein zaila den 
indar korrelazioa aldatzea.

Podemos, 2015eko eta 2016ko hautes­
kunde orokorretan Hego Euskal Herrian 
indar bozkatuena izan zen, baita EAEn 
ere, botoen %30 inguru eskuratuta. Ora­
in desagerpenari aurre egin beharko dio, 
Galiziako bideari jarraituz, non botoen 
%0,26 baino ez baitzuen lortu. Eta gau­
za bera gertatzen da Sumarrekin, Eusko 
Legebiltzarrean ordezkaritza mantentzea 
ere zalantzan baitago.

Esperientzia hau abisu serioa da EH 
Bilduren eta Sorturen zuzendaritzarentzat, 
zer nolako ezkerra behar dugun jakiteko; 
edo “posibilista eta pragmatikoa”, Sor­
turen kongresuaren azken dokumentuak 

adierazten duen bezala, edo iraultzai­
lea, komunista eta internazionalis­
ta, Ezker Iraultzaileak planteatzen 
duen bezala.

EAJrekin gobernatu? 
Denekin gobernatu?

Nahiz eta esperientzia hori, mundu 
osoan, ezker erreformista berriaren 
hondoratzea erakusten ari den, Ar­
naldo Otegik eta EH Bilduko zuzen­
daritzak, ustez pragmatikoa den bi­
de horretan sakontzen jarraitzen du­
te. Urteetako kartzelak eta jasandako 
errepresio basatiak emandako auto­
ritatea hor dago.

Baina autoritate hori asko konpro­
metitu daiteke eta atsekabe handia 
sor dezake. Izan ere, hauteskundeak 
irabaziz gero, batasun nazionaleko 
gobernu baten buruan jartzeko pres­
tutasunaren adierazpen jarraiak egi­
ten dira, EAJrekin batera agenda 
“abertzale eta subiranistan” aurrera 

Apirilak 21eko hauteskundeak

EAJ ez da aliatua, errepresioa eta patronala da

KANPORA BOTA BEHAR DIRA!
Apirilak 21eko HAUTESKUNDEAK

egiteko, eta PSErekin, Sumarrekin eta Podemosekin po­
litika sozial “ezkertiarragoak” egiteko. Laukiaren boro­
bila biltzea da.

EAJri dei egitea Euskal Herriko eskubide demokra­
tikoak, autodeterminazioa eta independentzia defenda­
tzeko, urte erabakigarri hauetan gertatu dena onartu na­
hi ez izatea da. Akaso ez al zen kokatu EAJ beti Estatu 
espainiarraren altzoan, bere epaile eta poliziarekin, Ba­
tasunaren aurka eta salbuespen lege errepresibo guztie­
tan? Ez al zuten bada Kataluniako herriaren altxamen­
du iraultzailearen aurka jo aktiboki 2017an eta 2019an? 
Urkulluk berak, erreferenduma “arduragabekeria” zela 
esan zuen, “ezin dela oinarri legal serio eta legitimotzat 
hartu independentzia gauzatzeko”, eta Rajoyren Gober­
nuaren bitartekari gisa jardun zuen borroka eredugarri 
hori kosta ahala kosta gelditzeko.

Bestalde, PSOE-Sumar gobernuarekin —eta aurre­
tik Podemosekin— aliatzeak ez du eragotzi desberdin­
tasun sozialak larriki hazten jarraitzea, kapitalista han­
diak inoiz baino gehiago aberasten ari diren bitartean. 
Ezta inoizko Estatuko Aurrekontu Orokor militaristenak 
onartzea ere, EH Bilduren aldeko botoarekin. Era berean, 
ez du Mozal Legea indargabetzea ahalbidetu, eskubi­
de demokratikoen aurkako politika errepresibo gogorra 
mantenduz eta Euskal Herriaren, Kataluniaren edo Ga­
lizaren aurkako espainolismo amorratua areagotuz. Eta 
Pedro Sanchezen eta bere kideen politika NATO-zalea 
eta inperialista ere ez ditu geldiarazi, Ukrainan, Saharan 
edo orain Gazan.

EH Bilduk Israelekin harremanak haustearen alde 
bozkatu badu ere, ohartu behar da Jon Iñarritu, koalizioko 
diputatuetako bat, sionista konbentzitua dela, Israeli boi­
kota egitearen aurkako manifestu bat sinatu zuena, Estatu 
sionista “bere subiranotasunaren alde borrokatzen duten 
herrien eredu” dela adierazi zuena eta euskal enpresek 
erregimen kriminal horrekin egiten dituzten negozioez 
harro agertu izan dena. Jarrera horrek EH Bildutik be­
rehala kanporatua izatea ekarri beharko luke.

Bozkatzea ez da nahikoa. Iraultza sozialistaren 
alde antolatu eta borrokatu behar da 

Ehunka mila langile eta gaztek emango dio­
te botoa EH Bilduri, nola EAJ eta PPren eta 
Voxen erreakzio espainolista kolpatzeko, 
hala “ezker” gobernutar horren aurka 
ere; izan ere, eskuin muturraren aur­
kako diskurtsoak egiten dituen bi­
tartean, bere politiketan, patro­
nalaren, Estatuaren aparatuaren 
eta inperialismo estatubatuarra­
ren aginduetara makurtzen baita.

Ezker Iraultzailetik argi 
daukagu. Ez gara zeharka jar­
tzen, ez gara abstentzionistak, 
eta horregatik EH Bilduren­
tzat boto kritikoa eskatzen 
dugu. Komunista iraultzai­
leok, leninistok, ez dugu 
inoiz abstentzionismoaren 
banderarik egin, baina 
behin eta berriz errepika­
tu dugun bezala, bozka­
tzea ez da nahikoa, ezta 
gutxiagorik ere.

EAJ-PSEren gobernuari eta bere politika pribatiza­
tzaileei, errepresiboei eta langileen aurkakoei aurre egin 
nahi bazaie, bide bakarra dago: mobilizazioa indartzea 
kaleetan, borrokak bateratzea, eta borrokarako alterna­
tiba iraultzailea, internazionalista eta antikapitalista al­
txatzea, programa komunista bat argi eta garbi defen­
datuko duena.

EAJren eta PSEren hauteskundeetako porrot batek, 
Euskal Herriko langile klasea konfiantza gehiagoz bete­
ko luke, eta Estatuan borrokan ari diren abangoardiako 
sektore zabalak ere animatuko lituzke. Baina kosta aha­
la kosta gobernatzea, logika kapitalista onartuz, dela 
EAJrekin, dela PSErekin, galbidea da.

Komunista iraultzaile gisa aldarrikatzen garenok gure 
indarrak eremu guztietan eraikitzeko betebeharra dugu. 
Ezker Iraultzailetik aurrez aurre arbuiatzen dugu kreti­
nismo parlamentarioa, erakunde burgesen fetitxea, baina 
distantzia ere markatzen dugu inozokeria antiparlamen­
tariotik, ezkerkeriatik, langileen sindikatuen barruan po­
litika komunista defendatzeari uko egiten dionetik, ha­
laber masa-mugimenduetan, non iraultzaileak oraindik 
gutxiengo bat garen.

Ordua da eztabaida ideologikorako eta indarren korre­
lazioa alda dezaketen indarrak seriotasunez eraikitze­
ko. Alternatiba komunista bat eraiki nahi eta behar du­
gu Euskal Herrian, Estatu espainiarrean nahiz mundu 
osoan. Baina alternatiba hori eraikitzeko programa, tak­
tikak eta estrategia gure klaseari eragiten dioten gertae­
ra handietan frogatzen dira.

• Gutxieneko soldata hilean 2.000 eurora igotzea. 
Ibex-ak irabazi errekorrak ditu gu lapurtzetik eta 
esplotatzetik, aski da! Lanaldia astean 32 ordura 
murriztea. Lan eta pentsio kontrarreformak oso­
rik indargabetzea. Erretiroa 60 urterekin.

• Hilean 2.000 euroko langabezia sorospena, abe­
rastasun handiei eta bankuei ezarritako zergekin 
finantzatua.

• Etxebizitza hutsen nahitaezko desjabetzea jabe 
handien, bankuen eta funts putreen eskuetatik. 
Etxebizitza publikoko parke bat sortzea, gutxiene­
ko soldataren %20 gainditu ezin dezakeen alokairu 
sozialekin. Etxe gabetze guztiak legez debekatzea.

• Bizitza duina eta enplegu osoa bermatzeko, 
bankuen eta monopolio handien nazionalizazioa 
langileen kontrolpean.

• Hezkuntza publikoa berreskuratzeko talka-pla-
na. Hezkuntzaren doakotasun osoa haur hezkuntza­
tik unibertsitatera eta Lanbide Heziketara. Aurrekon­
tu publikotik euro bat ere ez pribatu eta itundua­
rentzat. Hezkuntza %100 publiko eta euskaldunaren 
alde! EAEko Hezkuntza Lege berriari ez!

• Osasungintza %100 publikoa, duina, doakoa 
eta unibertsala denontzat.

• Atzerritarren Legea eta Atzerritarren Barneratze 
Zentroak indargabetzea. Arrazakeriari aurre 
egin, etorkinei eta haien familiei eskubide guz­
tiak emanez.

• Indarkeria matxistarik, justizia patriarkalik 
eta LGTBI kolektiboaren aurkako diskrimi-
naziorik ez. Lan berean, soldata bera. Abortu li­
bre eta doakorako eskubidea osasun publikoan. 
Sexu-heziketa behar dugu ikasgeletan. Trans ko­
munitatearentzako eskubide osoak.

• Ingurumen-hondamendia geldiarazi: ekonomia-
ren plangintza sozialista, ekologiko eta iraunko-
rraren alde. Ez EAJren makroproiektuei!

• Amnistia euskal preso politikoentzat, eta sal-
buespeneko espetxe-legeak eta erregimenak in-
dargabetzea. Utikan Mozal Legea, muntaiak eta 
poliziaren indarkeria!

• Autodeterminazio eskubidea Euskal Herriaren
tzat eta nazio zapalduentzat. Behera monarkia 
frankista! Errepublika sozialistaren alde.

Gure programa

Antola zaitez Ezker Iraultzailean,
bat egin komunista iraultzaileekin

Apirilak 21eko hauteskundeak

EAJ ez da aliatua, errepresioa eta patronala da

KANPORA BOTA BEHAR DIRA!

Ezker Iraultzaile 
Internazionala

Sionismoaren basakeria genozidak aurre­
ra jarraitzen du. Gazan milioi erdi palesti­
nar baino gehiagok gosete latz bati aurre 
egin behar diote eta haurrak dira biktima 
nagusiak. Gaur egun, mundu mailan gose­
tearen 5. maila (maila gorena) jasaten du­
tenen %80a gazatarrak dira. Israelek ge­
rra arma gisa erabiltzen du gosea, AEBen 
eta EBren babes osoarekin.

NBEko Nazioarteko Justizia Auzite­
giak hipokresia izugarriarekin genozidioa 
dagoen edo gerra krimenak egite ari diren 
eztabaidatzen duen bitartean, ebidentziek 
ez dute zalantzarako tarterik uzten. Azken 
adibidea: Gaza Hirian soldadu sionistek 
egindako sarraskia, zerbait jan ahal izate­
ko irin zaku baten bila ari zen jendetzari 
tiro egin ziotenean. Ehun hildako.

Elkartasun internazionalista

Genozidioa benetakoa da eta izugarria 
gainera. Nazioarteko Justizia Auzitegiak, 
AEBk eta EBk badakite hori, baita gober­
nu arabiarrek eta nazioarteko komunita­
teak ere. Baina hitz merkeak baino ez di­
tuzte jaurtitzen. Netanyahuri ahopeka es­
katu diote bere burua kontrolatu dezan, eta 
palestinar herritarrak sarraskitzen jarraitu 
dezakeela, baina ustezko nazioarteko le­
ge humanitario bat errespetatuz.

Iritzi publikoa engainatzen saiatzen 
diren bitartean, erregimen sionistarekin 
armen salerosketan jarraitzen dute, be­
re gerra-industria erraldoia elikatuz, he­

rrialdeko esportazio guztien ia %20 har­
tzen baitu, eta lotura ekonomiko eta di­
plomatikoei eusten diete.

Genozidio hau mendebaldeko klase 
agintariaren eta bere demokrazia ustela­
ren kondena argia da. Baina, aldi berean, 
berriro mahai gainean jarri du zabor hori 
guztia garbitzeko zapalduen ahalmen ika­
ragarria. Gazarekiko elkartasun mugimen­
duak, milioika pertsonen kaleetako mobi­
lizazioak, gogor borrokatzen ditu sionis­
tak eta haien konplizeak.

Martxoaren 2an eta 3an New Yorken, 
Washingtonen, Los Angelesen eta AEBko 
ehun hiri baino gehiagotan; Londresen, 
Manchesterren eta Erresuma Batuko doze­
naka hiritan; Toronton, Berlinen, Vienan, 
Pisan, Rabaten, Kairon edo Habanan. Eta 
aurreko asteburuan, Euskal Herrian eta 
Espainiako Estatuko ehun hiri baino ge­
hiagotan, Netanyahuren eta Pedro San­
chezen eta Yolanda Diazen Gobernua­
ren, EAJ-PSEren Jaurlaritzaren konpli­
zitatearen aurka.

Mobilizazio masibo guztiak, Israeli 
material militarra ematen dioten enpre­
sen eta portuen blokeoak, Israelgo apar-
theidarekin negozio oparoak egiten di­
tuzten mendebaldeko multinazionalen 
aurka egindako ekintzak… behetik an­
tolatutako mugimendu honen presioa da, 
hain zuzen, Bidenen Gobernuaren eta Pe­
dro Sanchezen demagogia patetikoaren 
atzean dagoena, Israelen blokeoaren al­
ternatiba gisa zinikoki laguntza humani­
tarioa paraxutaren bidez botatzea aipa­
tzen duenean. Bitartean, ehunka kamioik 
Egiptoko mugan jarraitzen dute, Rafah 

ondoan, gosetetik metro gutxira, janari 
tonak usteltzen utziz.

Infernua hemen dago AEB  
eta Europari esker

Netanyahuren gobernu supremazista, ko­
lonialista eta ultraeskuindarrak, oposizio 
ustez laiko eta “moderatu” horren lagun­
tzarekin, 40.000 hildako eragin ditu Ga­
zan, 25.000 emakume eta haur. Eta orain 
Rafahren inbasioarekin mehatxatzen du, 
han 1,5 milioi gazatar pilatzen baitira bal­
dintza tamalgarrietan. Zifrak izugarriak 
dira: egunean 127 haur erail zituzten, eta 
Auschwitzen, berriz, 118. “Lurrean in­
fernu bat badago, Gazako iparraldea da”, 
adierazi zuen NBEko Gai Humanitarioak 
Koordinatzeko Bulegoko bozeramaileak.

Zisjordanian, Israelgo armadaren eta 
kolonoen falange faxisten erasoaldiak ja­
rraitzen du. Ia 500 hildako urriaren 7tik. 
Zifrarik larriena hamarkadetan. Baina ba­
sakeria sionistak orain palestinarren mu­
gak gainditu nahi ditu, Libano bonbar­
datuz, biztanleria zibilari eraso eginez 
eta gatazka igotzearekin mehatxatuz, Li­
banoko hegoaldea inbadituz eta Beirut 
errauts bihurtuz.

Hori posible da Biden Gobernuaren 
eta demokraten laguntza ekonomiko, lo­
gistiko eta militarrari esker, eta Europako 
Gobernuen, gobernu kontserbadoreen edo 
«sozialisten» adostasunari esker.

Washingtonek 14.000 milioi dolar 
eman dizkio Netanyahuri eta beste hain­
beste eman nahi dizkio. NBEtan betoa ja­
rri dio erregimen sionista gaitzesteko edo 

berehalako su-etena eskatzeko ebazpenari. 
Hauxe da AEBen “demokrazia” inperia­
listaren aurpegia. Bidenek eta demokra­
tek Trumpen metodo barbaro berberekin 
jokatzen dute, eta aurreko administrazioen 
betiko legez, Vietnamen, Korean, El Sal­
vadorren, Nikaraguan, Indonesian...

Gauza bera esan dezakegu EBz, Eu­
ropako gobernuez eta Borrell edo Pedro 
Sánchezen aiene zinikoez. Gertatzen dena 
izugarria dela esaten digute. Baina EBk, 
Israelekin merkataritza libreko lehentasu­
nezko akordioa du, bere bazkide nagusia 
da, esportazio  israeldarren %25,6 jasoz 
eta inportazioen %31,9 entregatuz.

Israelekin harreman ekonomiko guz­
tiak hautsiko balituzte, inportazioak eta 
esportazioak, hornikuntza eta armamen­
tu edo energiaren salerosketa blokeatuz, 
Londres, Paris eta Berlinen dituen kontuak 
blokeatuz, orduan Israelgo ekonomia hon­
doratu eta gerra ofentsibak porrot egingo 
luke. Jakina, hori ez da gertatuko, utopi­
koa da horrelako zerbait gertatuko dela 
pentsatzea, baldin eta ez bada herriaren 
altxamendu batek mendebaldeko burge­
siak mehatxatzen dituelako.

Horregatik, argi hitz egin behar da: 
Gazako genozidioaren aurka borrokatzea 
Ipar Amerikako, Alemaniako, Erresuma 
Batuko, Frantziako edo Espainiako bur­
gesiari eta bertako gobernu txotxongiloei 
aurre egitea da. Herri palestinarraren etsaia 
ez dago Tel Aviven bakarrik, hemen da­
go. Etsaia etxean ere badago.

Palestinako eta munduko ezker 
militantearen erronka

Nabarmendu behar da, Txina eta Errusia 
buru dituen beste bloke inperialistak ez 
dituela indarrak mugitu sarraski hau sai­
hesteko. Petrolioaren eta gasaren enbar­
goa ezar lezakete, edo harreman ekono­
miko batzuk hautsi, Israelgo ekonomiari 
eta bere industria militarrari arazo larriak 
eraginez. Baina Beijingeko erregimenak 
negozio oparoak ditu Ekialde Hurbilean, 
diktadura arabiarrekin eta baita Israelekin 
ere, eta ez ditu gaiztotu nahi.

Gazak irakaspen baliotsua eskaintzen 
du, nazio askapena Gobernuekin edo bi­
delapur inperialistekin aliantza estrategi­
koak egitetik pasatzen dela uste dutenei.

Palestinar herriak, zapaldutako eta ko­
lonizatutako herri guztiek bezala, zapal­
tzailearen aurka armak hartzeko eskubi­
dea eta betebeharra du. Baina borroka ar­
matua politika iraultzaile eta kontsekuente 
batek gidatu behar du, ez integrismo erli­
jiosoak, ezta mullahen Iran bezalako po­
tentzia erreakzionarioen mende egindako 
maniobrek ere.

Palestinar herriak jasaten duen klase 
eta nazio zapalkuntza gogorra, garbiketa 
etnikoa eta genozidioa, masen mobiliza­
zioaren, greba orokorraren eta matxina­
daren bidez bakarrik gelditu ahal izan­
go dira, klase-programa internazionalis­
ta batekin, iraultza sozialistaren bandera 
altxatuko duena basakeria kapitalista eta 
inperialistaren aurrean. Intifadaren adibi­
deak bidea markatu zuen.

Osloko Akordioen porrotak, Palestinar 
Aginte Nazionalaren politika tamalgarriak, 
mendebaldeko inperialismoaren mende, 
eta Hamasen politika burges eta integris­
tak dakarren kalezuloak zera erakusten du­
te: sozialismoaren borroka metodoetara eta 
programara itzuli behar da, zapaldu guztien 
klaseko batasunera, desberdintasun etniko, 
erlijioso edo nazionalen gainetik.

Ekialde Hurbilean kapitalismoarekin 
amaitzea eta Estatu sionista boteretik ken­
tzea Palestina askea konkistatzeko ezin­
besteko baldintza da.

Sionismo genozidak 
eta mendebaldeko konplizeek

GOSEZ HILTZEN DUTE 
PALESTINAKO HERRIA

Emakume langilearen egun historikoak 
Euskal Herriko kaleak bete ditu berri­
ro, hala nola estatu mailan, manifestazio 
jendetsuetan gure klasearen indar aparta 
erakutsiz. Eta berriro ere, manifestazioen 
izaera antikapitalista argi geratu da eta 
ozen baino ozenago entzun dira ultraes­
kuindar negazionisten aurkako oihuak, 
Palestinako herriak jasaten duen genozi­
dio sionista salatzen dutenak edota EAJko 
buruzagiek nahiz PSOEko ministroek or­
dezkatzen duten feminismo burgesaren 
itxurakeria seinalatzen dutenak.

Aske eta Borrokalarietako, Ezker Iraul­
tzaileko eta Ikasle Sindikatuko komunista 
iraultzaileak borroka honen lehen lerroan 
egon gara. Ikasleen greba orokor feminis­
taren deialdiak arrakasta handia izan zuen: 
milioi bat ikaslek baino gehiagok egin zu­
ten bat grebarekin, eta 100 mila gazte in­
guruk hartu zuten parte goizean antolatu 
genituen 30 manifestazioetan.

Bilbon 10 mila gazte inguru bildu zi­
ren goizean egin genuen manifestazioan, 
eta milaka izan ziren Gasteiz, Donostia 
eta Iruñeakoetan. 

Era berean, azpimarratu beharra da­
go estatu mailan ere manifestazio hauek 
izan zuten indarra, Catalunyan, Galizan, 
Madrilen, Asturiasen, Andaluziako hiri­
buruetan, Valentzian… Arratsaldean se­
kulako uholdeak hartu zituen kaleak eta 
mobilizazio orokorretan parte hartu ge­
nuen, gure blokeetan indar biziz jende­
tza bilduz.

Goizeko ikasle manifestazioek zein 
arratsaldeko mobilizazio jendetsuek me­
zu oso indartsua bidali diote VOXeko eta 
PPko ultraeskuinari, nahiz euskal eskui­
nari eta bere bazkide sozialdemokratei: 
ez ditugu zuen umiliazioak onartzen, ez­

ta zuen sistemak emakumeei ezarri nahi 
dien zorigaiztoa ere. Argi dago.

Azken urteotan bizi izan dugun kla­
se arteko borrokaren adierazpenik han­
dienaren aurrean gaude. Eta bidea zabal­
du diogu sistemarentzat, Gobernuentzat, 

bankarientzat eta klase agintariaren ideo­
logiarentzat hain erosoa izan den alfon­
bra gorriko “feminismoarekin” konfron­
tatzeari. Klaseko feminismo iraultzaileak 
bere indarra erakutsi du, baita duen babes 
izugarria ere, batez ere gazteriaren artean.

M8ak KALEAK BETE DITU BERRIZ ERE
Feminismo borrokalaria eta antikapitalista

klaseko borrokaren lehen lerroan

Ezker Iraultzailetik Leninen heriotzaren 
mendeurrena merezi duen bezala omendu 
nahi dugu: bere ideiak zabalduz distortsio­
rik eta kanonizaziorik gabe, Alderdi Bol­
txebikearen eraikuntzari egindako ekarpen 
teoriko eta praktiko eskerga nabarmenduz. 
Hain zuzen, boltxebismoa borrokarako al­
derdi proletarioan funtsatu zelako, eta ez 
norbanakoak gurtzeko eliza batean. Lan­
gileen demokrazian, eztabaidan eta po­
lemikan oinarritu zen, erakunde bizia eta 
sakrifizioz betea izan baitzen, zapalduen 
aldeko ekinean amore ematen ez zuena.

Leninen gaitasun taktiko eta estrategi­
koa lehen mailako faktorea izan zen. Tsa­
rismoaren erorketaren une erabakigarrie­
tan, errusiar burgesiari eta horien mendean 
zeuden alderdiei aurre egitea ahalbidetu 
zuen. Baina iraganeko esperientzia guz­
tiak gabe, egindako akatsak antzeman eta 
zuzendu gabe, langile klasean errotutako 
antolaketa bat eraikitzeko erabakitasun, 
ausardia eta gaitasunik gabe, Urriko garai­
pen sozialista ez zen inoiz posible izango.

Tribuna akademikoetatik eta hedabi­
deetatik gezur mordoa jaurti izan dira, bio­
grafia higuingarrietan eta etengabe Lenin 
diktadura odoltsu baten aitzindari gisa aur­

kezten duten artikuluetan. Klase nagusia­
ren manipulazio eta deskalifikazioen ka­
talogo zabala dago, Leninen ideiak eta 
ibilbidea faltsutzera bideratuak, eta hori 
estalinismoak ere lan arduratsuaren bidez 
indartu egin zuen.

Bada garaia, beraz, Lenin aldarrikat­
zeko, kapitalistek eta bere alderdia erail 
zuten epigonoek ezarri nahi izan dioten li­
turgia burokratiko, totalitario eta despo­
tiko hori guztia kenduta. Leninen ideien 
gaurkotasuna omentzen dugu, munduko 
klase-borrokaren prozesuei sakontasu­
nez heltzeko aukera ematen digutelako, 
sozialdemokraziaren eta ezker errefor­
mistaren krisia ulertzeko aukera ematen 
digutelako, gerra eta genozidioen triskan­
tza nonahi uzten duen lehia inperialista 
ulertzeko aukera ematen di­
gutelako, eta benetako al­
derdi komunista iraultzai­
leak eraikitzeko premia la­
rria dugulako.

Horregatik gonbitea lu­
zatzen dizuegu buruzagi 
boltxebikearen funtsezko 
idazlanak berriro irakurtze­
ko, inolako aurreiritzirik gabe 

eta egungo gertaeren berotasunean. Ezker 
Iraultzaileak, F. Engels Fundazioarekin 
lankidetzan, bere libururik funtsezkoe­
netako lau berrargitaratuko ditu, gaztele­
razko itzulpen berriekin eta lanketa luze 
batekin:

• La enfermedad infantil del “izquier-
dismo” en el comunismo (otsaila)

• El imperialismo, fase superior del 
capitalismo (martxoa)

• El Estado y la revolución (apirila)
• ¿Qué hacer? (maiatza)
Euskeraz, lehen aldiz, argitaratuko du­

gu “Ezkerkeriaren” haur-gaixotasuna ko-
munismoan. Funtsezko liburua da alderdi 
komunista iraultzailearen eraikuntzaren 
inguruan eta masa mugimenduan nahiz 

klaseko sindikatuetan eragiteko bidea­
ren inguruan.

Ahalegin editorial honen parte ere ba­
da obra benetan monumental baten argi­
talpena. 1917. Escritos en revolución, hi­
ru bolumen eta 2000 orrialde inguru, urte 
horretan Leninek idatzi zituen artikulu, te­
si, liburu eta manifestuen bilduma osatuz, 
argitalpen honetarako zuzenduak eta itzu­
liak, modu zaindu batean. Leninen pentsa­
mendua ekintzan erakusten duen idazlan 
bikaina da, bere metodoa boltxebismoaren 
politika eta estrategia bideratzeko. Arse­
nal izugarri hau indar material bihurtu zen 
langile boltxebikeek fabriketan, kuartele­
tan, gerra-frontean, nekazarien artean egin 
zuten lanari esker, kontsigna eta azterke­
ta leninistetan oinarrituz.

Mendeurren honi ateak ere zabaldu 
nahi dizkiogu, mahai publikoak jarriz eta 
ekitaldi politikoak eginez hainbat hiritan, 
besteak beste, Gasteiz, Bilbo eta Tolosan.

Leninen mendeurrenak marxismoan 
sakontzeko eta komunismo iraultzailearen 
indarrak eraikitzeko balio dezala.

V. I. LENINEN MENDEURRENA
Bere ideiak bizirik diraute egungo borroketan!

MENDEURRENA
LENINEN

Beste IRAULTZA bat behar dugu!

(Triangulo Plaza, 1)
Kultur Etxea
Maiatzak 16 osteguna 19etan 
Tolosa

(Pilota Kalea, 10)
La Bolsa udaltegia
Maiatzak 17 ostirala 18etan
Bilbo

Gasteiz
(Arriagako Atea, 1-A)

Maiatzak 15 asteazkena 19etan  

Ekitaldiak

Aldabe gizarte-etxea 

ANTOLATU

